
– Hetta er ein bjargingarkransur 
til Sjálvstýrisflokkin og Kára P. 
Højgaard, heldur Árni Gregersen, 
politiskur viðmerkjari

Hetta var toppurin hjá Sjálvstýris­
flokkinum, sum tók at minka, tá ið 
Javnaðarflokkurin og Vinnuflokk­
urin bjóðaðu seg fram fyrstu ferð í 
ávikavíst í 1928 og 1936.

Undir 2. heimsbardaga varð Sjálv­
stýrisflokkurin ikki longur millum 
stóru flokkarnar. Í 1940 fekk hann 16,2 
prosent, í 1943 10,4 og í 1945 9,4 prosent. 
Í 1943 og 1945 var Sjálvstýrisflokkurin 
ikki umboðaður í tinginum. Eftir 
uppskoti frá flokkinum varð vallógin 
í 1939 broytt soleiðis, at treytin fyri at 
fáa lut í eykavaldu tingmonnunum 
var, at ein flokkur skuldi í minsta lagi 
hava vunnið ein valdømisvaldan ting­
mann. Ætlanin var, at hetta skuldi 
vera snávingarsteinurin hjá nýstovn­
aða Fólkaflokkinum, men Sjálvstýris­
flokkurin datt bæði í 1943 og 1945 í 
grøvina, sum hann hevði grivið fyri 

øðrum. Í 1946 eydnaðist tað 
tveimum sjálvstýris­
monnum at koma 
aftur í tingið, tá 
ið flokkurin var 
í valsamgongu 
sa m a n  v i ð 
J a v n a ð a r ­
f l o k k i n u m , 
o g  s í ð a n i 
hevur Sjálv­
stýrisflokkurin 
átt umboðan í 
tinginum. 

Hægsta umboðanin 
var eftir valini í 1980 og 1990, tá ið 
flokkurin átti trý umboð. Burtursæð 
frá í 2008, tá ið undirtøkan var 7,2 
prosent, og flokkurin vann tvey 
umboð, hevur undirtøkan síðani 
túsund ára skiftið verið niður ímóti 

fýra prosentum og eitt umboð 
og harvið ikki so langt 

frá hóttanini ikki 
at røkka upp um 

tinggáttina, sum 
er 3,03 prosent.

Í  l ø tu n i 
hevur Sjálv­
stýrisflokkurin 
eitt umboð í 

løgtinginum – 
Kára P. Højgaard 

–  og vel jara­
kanningar síðani 

seinasta løgtingsval 
hava givið flokkinum undirtøku 

niðanfyri og omanfyri sperru- 
markið.

Visti tú?
Kári P. Højgaard 

hevur verið formaður
í Sjálvstýrisflokkinum

í 12 ár

Mynd: áki bertholdsen

Mynd: áki bertholdsen

Eyðun Klakstein

Sjálvstýrisflokkurin er 
munandi styrktur, og nú 
er tað meira sannlíkt, at 
flokkurin kann fáa tvey 

tingfólk heldur enn at detta úr 
løgtinginum.

Tað heldur Árni Gregersen, 
politiskur eygleiðari, eftir for­
mansskiftið í flokkinum í morgun. 
Jógvan Skorheim tekur við eftir 
Kára P. Højgaard, og báðir stilla 
upp á løgtingsvalinum seinni í ár.

– Hetta er ein bjargingarkrans­
ur til Sjálvstýrisflokkin og Kára P. 
Højgaard. Flokkurin er munandi 
styrktur nú, og umboðanin í løg­
tinginum tykjast púra trygg nú. 
Tað er helst meira sannlíkt, at 
Sjálvstýrisflokkurin kann fara 
eftir tveimum umboðum í løgting­
inum, sigur Árni Gregersen.

Undir trýsti
Sjálvstýrisflokkurin fekk á sein­
asta vali 1290 atkvøður, sum svar­
aði til 4,2 prosent av atkvøðunum. 
Hetta gav eitt umboð í løgtingið, 
og tað var Kári P. Højgaard.

Veljarakanningarnar, sum eru 
gjørdar síðani løgtingsvalið, hava 
stundum sent Sjálvstýrisflokkin 
undir sperrumarkið, men teir 
seinastu hava verið jaligari og 
hava givið flokkinum umboðan í 
løgtinginum.

Ein týðandi hóttan ímóti flokk­
inum hevur verið, at fleiri av 
teimum, sum fingu nógvar atkvøð­
ur á sjálvstýrislistanum á seinasta 
vali, høvdu boðað frá, at teir stilla 
ikki upp á komandi vali. Ein teirra 
var Jógvan Skorheim, borgarstjóri 
í Klaksvíkar kommunu. Tí hevur 
Kári P. Højgaard staðið rættiliga 
einsamallur sum floksformaður, 

og eygleiðarar hava sett spurnar­
tekin við, um flokkurin fór at 
megna at koma í løgtingið á kom­
andi vali.

Kanska eitt krav
Kári P. Højgaard segði í morgun, 
at hann leggur formansstarvið frá 
sær, tí turbulensur um hansara 
persón kann órógva valið hjá 
flokkinum. Her sipaði Kári P. 
Højgaard serliga til kanningina 
hjá Hans Gammeltoft-Hansen av 
Skálafjarðatulinum.

– Spurningurin er, um tað er 
sannlíkt, at Kári P. Højgaard fer 
at fáa so álvarsama átalu í kann­
ingini, at hann mátti leggja frá 
sær. Kanska er tað eins sannlíkt, 
at Jógvan Skorheim hevur sett 
sum krav, at hann skuldi verða 
formaður í flokkinum, um hann 
skuldi stilla upp, sigur Árni 
Gregersen.

– Í øllum førum er hetta ein 
vinningur fyri bæði Sjálvstýris­
flokkin og Kára P. Højgaard, at 
Jógvan Skorheim er blivin for­
maður og stillar upp á løgtings­
valinum. Fær Sjálvstýrisflokkurin 
eisini eitt sterkt valevni í høvuðs­
staðnum, so kann flokkurin vinna 
tvey umboð í løgtinginum á kom­
andi vali, heldur Árni Gregersen.

Skiftið styrkir 
Sjálvstýrið

Árni Gregersen, 
politiskur viðmerkjari

Jógvan Skorheim tók 
av páskatilboðnum frá 
Kára P. Højgaard um 
at gerast formaður í 
Sjálvstýrisflokkinum


